
Rådmannen sitt framlegg til vedtak: 
 
Årshjul for arbeidsmiljøutvalet vert godkjent slik det ligg føre. 
 
 

Saksopplysningar: 
Arbeidsmiljøutvalet (AMU) i Vaksdal har 8 medlemar. Arbeidsgjevar og arbeidstakar skal vera 
representert med like mange representantar. Ulike grupper innan kommunen bør vera representert. 
 
Arbeidsgjevar vel sine representantar til AMU, ein  representant frå øvste leiing skal alltid vera med. 
I Vaksdal er arbeidsgjevar representert med to politikarar og to frå kommuneleiinga (rådmann, HR).  
 
Representantar for arbeidstakar vert normalt valt med fleirtalsval. Hovudverneombod skal vera ein 
av representantane for dei tilsette. Alle tilsette unntatt øvste leiing har stemmerett og er valbare. 
Valet skal være skriftleg og hemmeleg. Der det fins fleire lokale fagforeiningar som saman 
organiserer eit fleirtal av arbeidstakarane, kan dei avtale at valet skal skje som forholdstalsval. Eller at 
fagforeiningane kan utpeike dei tilsette sine representantar. 
 
Leiar skal veljast for 1 år og vert valt vekselvis blant arbeidsgjevar eller arbeidstakar sine 
representantar. 
 
Bedriftshelsetenesta skal vera representert i AMU. Bedriftshelsetenesta er eit rådgivande og 
uavhengig organ. Bedriftshelsetenesta har ikkje stemmerett i utvalet. 
 
Rådmann har ansvar for møte- og saksbehandling for utvalet. 
 
Medlemane i AMU har teieplikt om personlege forhold og opplysningar som kan utnyttast av andre 
til næringsverksemd. 
 
Oppgåver og mynde 
Arbeidsmiljøutvalet skal arbeide for eit forsvarleg og godt arbeidsmiljø i organisasjonen. 
Utvalet skal delta i planlegging av verne- og miljøarbeidet, og nøye følgje utviklinga i spørsmål som 



vedkjem tryggleik, helse og velferd for arbeidstakarane. 
 
AMU skal behandle 

·  spørsmål som angår bedriftshelsetenesta og vernetenesta 
·  spørsmål om opplæring og instruksjon på område som kan ha betyding for arbeidsmiljøet 
·  planar som krev samtykke frå Arbeidstilsynet, §18-9 
·  andre planer som kan ha vesentleg betyding for arbeidsmiljøet, som nye maskiner, 

rasjonaliseringstiltak, endring i arbeidsprosessar og førebyggande vernetiltak 
·  etablering og vedlikehald av kommunen sitt helse- miljø og sikkerheitsarbeid  
·  helse- og velferdsmessige spørsmål knytt til arbeidstidsordningar 

 
AMU skal 

·  gjennomgå alle rapporter om yrkessjukdommar, arbeidsulykker og tilløp til ulykker, søke å 
finne årsaken og sjå til at arbeidsgjevar gjennomfører tiltak for å hindre at det skjer igjen 

·  gjennomgå alle rapportar om yrkeshygieniske undersøkingar og måleresultat 
·  utarbeide ein årsrapport om arbeidet i utvalet  

 
 
Framlegg til årshjul for AMU 
Utvalet har fire møter pr år. Årshjulet omhandlar tidsplan for møter og faste saker til behandling i 
utvalet. Møtedato vert fastsett i samband med møteplan for politiske møter for halvåret. 
 

Møter Saker 

mars Val av leiar.  
Sjukefråvær 4.kvartal/året 
Skaderapportering (2. halvår) 
Status/evaluering av Handlingsplan for sjukefråvær  
Årsrapport  

juni Sjukefråvær 1.kvartal 
HMT plan - status 1.halvår  
Resultat medarbeidarundersøking (kvart 2 år) 
Høyring økonomiplan 

september Sjukefråvær 2.kvartal 
Skaderapportering (1.halvår) 
Rapport vernerundar m/risikovurderingar og handlingsplaner  

desember Sjukefråvær 3.kvartal 
Årsplan HMT 
Høyring årsbudsjett 

 
 
 
 
 
 


